
	1.
	ՀՀ ֆինանսների նախարարության 06.10.2015 
թիվ 01.1/83-5/29255-15 գրություն
ՀՀ ֆինանսների նախարարություն 13.12.2016 թիվ 01/83-5/27662-16 գրություն
ՀՀ ֆինանսների նախարարություն 04.04.2017 թիվ 01/83-5/5931-17 գրություն


	1. Առաջարկվում է «Որպես նվիրատվություն գույք ընդունելու և Հայաստանի Հանրապետության Գեղարքունիքի մարզի Մարտունի քաղաքային համայնքին գույք նվիրաբերելու մասին» ՀՀ կառավարության որոշման նախագծի (այսուհետ` Նախագիծ) 1-ին կետում նշել Մարտունի քաղաքի Զորավար Անդրանիկի փողոցի թիվ 13 հասցեում գտնվող 0.26 հեկտար  հողամասի  կադաստրային արժեքը, իսկ Նախագծի 4-րդ կետում` ՀՀ Գեղարքունիքի մարզի Մարտունի քաղաքի Շահումյան փողոց թիվ 15 հասցեում գտնվող 3631.9 քմ մակերեսով շենք-շինությունների շուկայական և դրանով ծանրաբեռնված 0.584 հեկտար մակերեսով հողամասի կադաստրային արժեքները:
2. Առաջարկվում է Նախագծի 2-րդ կետում   «հիմնարկի» բառը փոխարինել «հիմնարկին ՀՀ 2015 թվականի պետական բյուջեով հատկացված» բառերով:
3. Նախագծի 6-րդ կետով նախատեսվում է ՀՀ Գեղարքունիքի մարզի Մարտունի քաղաքի Շահումյան փողոց թիվ 15 հասցեում գտնվող շենք-շինությունները օգտագործել «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության (այսուհետ` ՊՈԱԿ) կողմից` մինչև Նախագծի 3-րդ կետով նախատեսվող շինարարության ավարտը:

Քանի որ վերոհիշյալ շենք-շինությունները միաժամանակ նվիրաբերվում են համայնքին` համայնքի բնակչության սոցիալական և բնակարանային խնդիրների լուծման նպատակով, իսկ մյուս կողմից, մինչև շինարարության ավարտն այն օգտագործվելու է ՊՈԱԿ-ի կողմից, ինչպես նաև նկատի ունենալով, որ Նախագծի հիմնավորման մեջ վերոհիշյալ հասցեում առկա են երկու մասնաշենքեր, ուստի առաջարկվում է Նախագծի 6-րդ կետում հստակեցնել, թե տվյալ հասցեի, որ շենք-շինությունների (մասնաշենքի) մասին է խոսքը:

4. Առաջարկվում է քննարկել Նախագծի 6-րդ կետով նախատեսված ՀՀ Գեղարքունիքի մարզի Մարտունի քաղաքի Շահումյան փողոց թիվ 15 հասցեում գտնվող շենք-շինությունների օգտագործման վերաբերյալ վերապահման դրույթը Նախագծի 5-րդ կետով կնքվող նվիրաբերության պայմանագրում ևս ամրագրելու հարցը:
5. ՀՀ կառավարության 2011 թվականի փետրվարի 17-ի N 304-Ն որոշման հավելվածով հաստատված կարգի 10-րդ կետի համաձայն ՀՀ կառավարության որոշումն ուժի մեջ մտնելուց հետո ՀՀ կառավարությանն առընթեր պետական գույքի կառավարման վարչությունը` որոշմամբ սահմանված ժամկետով և պայմաններով համապատասխան իրավաբանական և ֆիզիկական անձանց հետ կնքում է անհատույց օգտագործման մասին պայմանագիր: Այդ կապակցությամբ առաջարկվում է Նախագծի 3-րդ կետում կատարել համապատասխան փոփոխություն:
6. Նախագծի 4-րդ կետի 1-ին ենթակետով ՀՀ կառավարությանն առընթեր պետական գույքի կառավարման վարչության  պետին հանձնարարվում է ՀՀ Գեղարքունիքի մարզի Մարտունու քաղաքային համայնքի ավագանու կողմից ՀՀ կառավարությանը նվիրված հողամասի վրա ԱՄՆ կառավարության կողմից Հայաստանում իրականացվող Կենսաբանական ոլորտում ներգրավման համագործակցային ծրագրի շրջանակներում կառուցվող շենք-շինությունների շինարարական աշխատանքների ավարտից հետո ապահովել շենք-շինությունների պետական գրանցման և Վարչության հաշվեկշռում հաշվառման աշխատանքների իրականացումը: Այս կապակցությամբ առաջարկում ենք նշել, թե ում և ինչ միջոցների հաշվին են իրականացվելու այդ աշխատանքները:

7. Նախագծի 5-րդ կետով նախատեսվում է ՀՀ կառավարությանն առընթեր պետական գույքի կառավարման վարչությանն ամրացված` ՀՀ Գեղարքունիքի մարզի Մարտունի քաղաքի Շահումյան փողոց N 15 հասցեում գտնվող 2658.6 քառ. մետր մակերեսով, 27,065,577 ՀՀ դրամ կադաստրային արժեքով շենք- շինությունները և դրանով ծանրաբեռնված 0.584 հեկտար մակերեսով և 1,997,280 ՀՀ դրամ կադաստրային արժեքով հողամասը նվիրաբերել ՀՀ Գեղարքունիքի մարզի Մարտունի քաղաքային համայնքին՝ քաղաքային համայնքի բնակչության սոցիալական և բնակարանային խնդիրների լուծման նպատակով: Միաժամանակ Նախագծի հիմնավորումներում նշվում է, որ Մարտունի քաղաքի Շահումյան 15 հասցեում գտնվող երկու մասնաշենքերից մեկը 1990 թվականից զավթվել է մոտ 15 անօթևան ընտանիքների կողմից և շենք-շինություններն իրենց զբաղեցրած տարածքներով համայնքին հանձնելու դեպքում կլուծվի շուրջ 30 սոցիալապես անապահով, անօթևան ընտանիքների բնակարանային խնդիրը: Այս կապակցությամբ առաջարկում ենք Նախագծում հավելվածի տեսքով սահմանել այն բնակիչների ցանկը, որոնց նախատեսվում է նվիրել տվյալ տարածքները:
8. Համաձայն հիմնավորումների Նախագծի 1-ին կետով Մարտունու քաղաքային համայնքի ավագանու կողմից ՀՀ կառավարությանը նվիրվող հողամասի վրա ԱՄՆ կառավարության կողմից Հայաստանում իրականացվող Կենսաբանական ոլորտում ներգրավման համագործակցային ծրագրի շրջանակներում ԱՄՆ Պաշտպանության դեպարտամենտի Վտանգների նվազեցման գործակալությունն իր միջոցներով կառուցելու է  լաբորատորիա  Հիվանդությունների վերահսկման և կանխարգելման ազգային կենտրոն պետական ոչ առևտրային կազմակերպության  համար: Այս կապակցությամբ առաջարկում ենք Նախագծի 3-րդ կետում «ծրագրի շրջանակներում» բառերից հետո լրացնել «ԱՄՆ Պաշտպանության դեպարտամենտի Վտանգների նվազեցման գործակալության միջոցների հաշվին»  բառերը:
9. Նախագծով առաջարկվող տար​բերա​կով գույքի սեփականության իրավունքների պետության և համայնքին փոխանցման գործարքները գործող օրենսդրության համաձայն ԱԱՀ հարկվող գործարքներ չեն և այն, որ Նախա​գծով առաջարկվում է, ըստ էության, կատարել գույքի փոխանակման գործարք՝ առա​ջար​կում ենք քննարկել վերոնշյալ գործարքները որպես գույքի փոխա​նակ​ման գործարքներ իրակա​նացնելու հարցը` հաշվի առնելով այն հան​գա​մանքը, որ «Ավելաց​ված արժեքի հարկի մասին» ՀՀ օրենքի 7-րդ հոդվածի 10.1-ին մասի համաձայն, հողամասի և գույքի փոխա​նակման այն գործարքները, որոնց կողմ է հանդիսանում պետու​թյունը կամ համայնքը, նույնպես համարվում են ԱԱՀ-ով չհարկվող (հարկման օբյեկտ չհամարվող) գոր​ծարք​ներ:
Նախագծի վերաբերյալ առաջարկություններ չկան:


	 1.Ընդունվել է մասնակի:
2.Խմբագրվել է:
3.Ընդունվել է 

4.Չի ընդունվել

5.Ընդունվել է 

6.Ընդունվել է 

7.Չի ընդունվել

8.Ընդունվել է 

9.Չի ընդունվել

Ընդունվել է ի գիտություն:


	1.Նախագծում նշվել է Մարտունի քաղաքի Զորավար Անդրանիկի փողոցի թիվ 13 հասցեում գտնվող 0.26 հեկտար  հողամասի  կադաստրային արժեքը, ՀՀ Գեղարքունիքի մարզի Մարտունի քաղաքի Շահումյան փողոց թիվ 15 հասցեում գտնվող 2658.6 քմ (տարածքի առանձնացումից հետո Շահումյան փողոց թիվ 15 հասցեում գտնվող շենք-շինությունների մակերեսը կազմել է 2658.6 քմ (10.11.2016թ. թիվ 10112016-05-0021 վկայական)) մակերեսով շենք-շինությունների կադաստրային և դրանով ծանրաբեռնված 0.584 հեկտար մակերեսով հողամասի կադաստրային արժեքները:

2.Նախագծի 2-րդ կետի 1-ին ենթակետը խմբագրվել է ՀՀ կառավարությանն առընթեր պետական գույքի կառավարման վարչության առաջարկի հիման վրա և համաձայնեցվել է ՀՀ ֆինանսների նախարարության հետ:

3.Նախագծում կատարվել է համապատասխան փոփոխությունը:

4.Նախագծի 6-րդ կետով նախատեսված ՀՀ Գեղարքունիքի մարզի Մարտունի քաղաքի Շահումյան փողոց թիվ 15 հասցեում գտնվող 2658.6 քմ մակերեսով շենք-շինությունների օգտագործման վերաբերյալ վերապահման դրույթը Նախագծի 5-րդ կետում  ամրագրելու անհրաժեշտություն չկա, քանի որ նվիրաբերության պայմանագրի կողմերը պայմանագիր կնքելիս  պարտավոր են ղեկավարվել  ՀՀ կառավարության որոշմամբ և  նվիրաբերության պայմանագրում ներառել    տվյալ  վերապահման դրույթը:
5.Նախագծում կատարվել են համապատասխան փոփոխությունները:

6.Նախագծում կատարվել է համապատասխան փոփոխությունը:
7.Նախագծով ՀՀ Գեղարքունիքի մարզի Մարտունի քաղաքի Շահումյան փողոց N 15 հասցեում գտնվող 2658.6 քառ. մետր մակերեսով շենք շինությունները և դրանով ծանրաբեռնված 0.584 հեկտար մակերեսով հողամասը, քաղաքային համայնքի բնակչության սոցիալական և բնակարանային խնդիրների լուծման նպատակով, նվիրաբերվում է ՀՀ Գեղարքունիքի մարզի Մարտունի քաղաքային համայնքին, այլ ոչ թե  բնակիչներին, և համայնքին նվիրաբերելուց հետո Մարտունու համայնքի ավագանու  2015 թվականի օգոստոսի 14-ի թիվ 79 որոշման համաձայն հատկացվելու է սոցիալապես անապահով բնակարանայաին պայմանների բարելավման կարիք ունեցող ընտանիքներին, հետևաբար նախագծում բնակիչների ցանկը սահմանելու անհրաժեշտությունը բացակայում է:
8.Նախագծում կատարվել է համապատասխան փոփոխությունը:
9.Համաձայն ՀՀ քաղաքացիական օրենսգրքի 590-րդ հոդվածի` փոխանակման ենթակա ապրանքները ենթադրվում են համարժեք, սակայն համաձայն Նախագծի ՀՀ Գեղարքունիքի մարզի Մարտունի քաղաքային համայնքին նվիրաբերվում է ՀՀ Գեղարքունիքի մարզի Մարտունի քաղաքի Շահումյան փողոց թիվ 15 հասցեում գտնվող 2658.6 քառ. մետր մակերեսով, 27065577 ՀՀ դրամ կադաստրային արժեքով շենք շինությունները և դրանով ծանրաբեռնված 0.584 հեկտար մակերեսով և 1997280 ՀՀ դրամ կադաստրային արժեքով հողամաս, իսկ Հայաստանի Հանրապետությանը՝ ի դեմս «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի նվիրատվություն է կատարվում Մարտունի քաղաքի Զորավար Անդրանիկի փողոցի թիվ 13 հասցեում գտնվող 889.200 ՀՀ դրամ կադաստրային արժեք ունեցող 0.26 հեկտար մակերեսով հողատարածք: Հետևաբար փոխանցվող գույքերը համարժեք լինել չեն կարող: Բացի այդ, փոխանակության պայմանագրի դեպքում գույք հանձնող կողմը չի կարող կանխորոշել հանձնվող գույքի հետագա օգտագործման նպատակը,իսկ նվիրաբերության դեպքում՝ նվիրաբերողը գույքը նվիրաբերում է հանրօգուտ նպատակներով և նվիրառուն պարտավորվում է նվիրաբերված գույքը օգտագործել տվյալ նպատակներին համապատասխան: Նախագծով նվիրաբերությունը կատարվում է  Հայաստանի Հանրապետության Գեղարքունիքի մարզի Մարտունի քաղաքային համայնքին՝ քաղաքային համայնքի բնակչության սոցիալական և բնակարանային խնդիրների լուծման նպատակով:


	2.
	ՀՀ կառավարությանն առընթեր անշարժ գույքի կադաստրի պետական կոմիտե
01.10.2015 թիվ

ԱՄ/6241-15 գրություն
ՀՀ կառավարությանն առընթեր անշարժ գույքի կադաստրի պետական կոմիտե

28.03.2017 թիվ

ԱՄ/2135-17 գրություն


	1. Հայաստանի Հանրապետության կառավարության 2008 թվականի մարտի 27-ի թիվ 385-Ա որոշման 1-ին կետի պահանջների համաձայն Հայաստանի Հանրապետության առողջապահության նախարարության պետական հիգենիկ և հակահամաճարակային տեսչության Գեղարքունիքի մարզային փորձագիտական կենտրոն պետական ոչ առևտրային կազմակերպությանն անհատույց օգտագործման իրավունքով ամրացված Հայաստանի Հանրապետության Գեղարքունիքի մարզի Մարտունի քաղաքի Շահումյան փողոց թիվ 11 հասցեում գտնվող (ներկայումս Շահումյան փողոց թիվ 15) անշարժ գույքից 413,9 քառ մետր տնտեսական մասնաշենքը, 119,4 քառ մետր կիսակառույց բաղնիքը և դրանց սպասարկման համար անհրաժեշտ 0,26հա հողատարածքը հետ է վերցվել և հանձնվել է Հայաստանի Հանրապետության պաշտպանության նախարարության տնօրինությանը: Փաստացի կատարվել է գույքի բաժանում և Հայաստանի Հանրապետության պաշտպանության նախարարությանը փոխանցված մասը տնօրինվում է նրանց կողմից, սակայն դրանց նկատմամբ՝ որպես առանձին գույքային միավորներ, իրավունքի պետական գրանցումներ չեն իրականացվել, հետևաբար առաջարկվում է Նախագծից հանել 4-րդ ու 5-րդ կետերը և դրանց անդրադառնալ Մարտունի քաղաքի Շահումյան փողոց թիվ 15 հասցեում գտնվող անշարժ գույքի բաժանումից առաջացած գույքերի նկատմամբ իրավունքների պետական գրանցում իրականացնելուց հետո:
Նախագծի վերաբերյալ առաջարկություններ և առարկություններ չկան:
	1.Ընդունվել է մասնակի 
Ընդունվել է ի գիտություն


	1.Մարտունի քաղաքի Շահումյան փողոց թիվ 15 հասցեում գտնվող անշարժ գույքի բաժանումից առաջացած գույքերի նկատմամբ իրավունքների պետական գրանցումն (10.11.2016թ. թիվ 10112016-05-0021 վկայական) արդեն իսկ իրականացվել է, հետևաբար Նախագծից 4-րդ ու 5-րդ կետերը հանելու անհրաժեշտություն այլևս չկա:

	3.
	ՀՀ կառավարությանն առընթեր պետական գույքի կառավարման վարչություն
08.10.2015 թիվ
01/22.22/5078-15

գրություն
ՀՀ կառավարությանն առընթեր պետական գույքի կառավարման վարչություն
12.12.2016 թիվ
01/22.22/6586-16 գրություն


	1. Առաջարկվում է Նախագծի 2-րդ կետում «մեկամսյա ժամկետում» բառերը փոխարինել «եռամսյա ժամկետում» բառերով:

2. Առաջարկվում է Նախագծի 3-րդ կետում նախատեսել, որ Նախագծի 1-ին կետում նշված հողամասի վրա ԱՄՆ կառավարության կողմից Հայաստանում իրականացվող Կենսաբանական ոլորտում ներգրավման համագործակցային ծրագրի շրջանակներում կառուցվող շենք, շինությունների շինարարական աշխատանքների ավարտից հետո, անշարժ գույքի նկատմամբ Հայաստանի Հանրապետության անվամբ պետական գրանցում իրականացնելու նպատակով, շինարարական փաստաթղթերը ՀՀ առողջապահության նախարարության կողմից կտրամադրվեն ՀՀ կառավարությանն առընթեր պետական գույքի կառավարման վարչությանը, ինչպես նաև նախատեսել դրույթ՝ հանձնարարելով ՀՀ կառավարությանն առընթեր պետական գույքի կառավարման վարչության պետին ապահովել շինարարական աշխատանքների ավարտից հետո համապատասխան շենք, շինությունների գրանցման և վարչության հաշվեկշռում հաշվառման աշխատանքների կատարումը:

3. Համաձայն ՀՀ կառավարության 2008 թվականի մարտի 27-ի թիվ 385-Ա որոշման՝ դեռևս 2006 թվականին ՀՀ կառավարությանն առընթեր պետական գույքի կառավարման վարչության տնօրինությանը հանձնված ՀՀ Գեղարքունիքի մարզի քաղաք Մարտունի Շահումյան փողոց 15 հասցեում գտնվող (նախկին հասցեն Շահումյան 11) 4045.8 քառ.մետր ընդհանուր  մակերեսով շենք, շինություններից և դրանց զբաղեցրած, օգտագործման ու սպասարկման համար անհրաժեշտ 0,844 հա հողամասից (պետական գրանցման հ. 12062015-05-0017 վկայական) 0,26 հա հողամասը և 413,9 քառ.մետր մակերեսով տնտեսական մասնաշենքն ու 119,4 քառ.մետր մակերեսով կիսակառույց բաղնիք-լվացքատունը (որի մասին ակտում և վկայականում նշում առկա չէ), պետք է ՀՀ առողջապահության նախարարության կողմից հանձնվեին ՀՀ պաշտպանության նախարարությանը: 

Ելնելով վերոգրյալից և հաշվի առնելով, որ ի կատարումն ՀՀ կառավարության 2008 թվականի մարտի 27-ի թիվ 385-Ա որոշման ՀՀ Գեղարքունիքի մարզի քաղաք Մարտունի Շահումյան փողոց 15 հասցեում գտնվող 0,26 հա հողամասի և 413,9 քառ.մետր մակերեսով տնտեսական մասնաշենքի հանձնման-ընդունման աշխատանքներ չեն իրականացվել, ինչպես նաև այն, որ չափագրման տվյալների համաձայն վերոնշյալ հասցեում «Հիվանդությունների վերահսկման և կանխարգելման ազգային կենտրոն» ՊՈԱԿ-ի փաստացի զբաղեցրած անշարժ գույքի մակերեսները կազմում են՝ հողամասինը 0,584 հա, իսկ գլխավոր մասնաշենքի, ախտահանման մասնաշենքի և պարսպի ընդհանուր մակերեսը 2740,2 քառ.մետր, առաջարվում է որոշման նախագիծը շրջանառության մեջ դնել չափագրման տվյալներով, կամ անշարժ գույքի առանձնացումից հետո, ինչպես նաև նախատեսել դրույթ՝ ՀՀ կառավարության 2008 թվականի մարտի 27-ի թիվ 385-Ա որոշման մեջ համապատասխան փոփոխություն կատարելու վերաբերյալ, որի համաձայն ՀՀ Գեղարքունիքի մարզի քաղաք Մարտունի Շահումյան փողոց 15 հասցեում գտնվող 0,26 հա հողամասը և 413,9 քառ.մետր մակերեսով տնտեսական մասնաշենքը ՀՀ պաշտպանության նախարարությանը կհանձնվեն ՀՀ կառավարությանն առընթեր պետական գույքի կառավարման վարչության կողմից, իսկ 119,4 քառ.մետր մակերեսով կիսակառույց բաղնիք-լվացքատունը՝ ՀՀ առողջապահության նախարարության կողմից:
4. Նախագծի նախաբանում հղում կատարել նաև «Պետական գույքի կառավարման մասին» Հայաստանի Հանրապետության օրենքի 25-րդ և 30-րդ հոդվածներին:

5. Նախագծի 2-րդ կետում «հիմնարկին ՀՀ 2016 թվականի պետական բյուջեով հատկացված միջոցների հաշվին» բառերը փոխարինել «հիմնարկի միջոցների հաշվին» բառերով:

6. Նախագծի 4-րդ կետի 2-րդ ենթակետում «եռամսյա ժամկետում» բառերից առաջ լրացնել «սույն կետի 1-ին ենթակետում նշված աշխատանքների ավարտից հետո» բառերը, իսկ «պայմանագրի կնքումը» բառերից հետո լրացնել «պայմանագրում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության միջոցների հաշվին:»: 
7. Նախագծի 6-րդ կետում «4-րդ կետում» թվերը և բառերը փոխարինել «5-րդ կետում» թվերով և բառերով:


	1.Ընդունվել է
2.Ընդունվել է
3.Ընդունվել է մասնակի
4.Ընդունվել է 

5.Ընդունվել է 
6.Ընդունվել է 
7.Ընդունվել է 

	1.Նախագծում կատարվել է համապատասխան փոփոխությունը:

2.Նախագծում կատարվել են համապատասխան փոփոխությունները:

3.ՀՀ Գեղարքունիքի մարզի Մարտունի քաղաքի Շահումյան փողոց 15 հասցեում գտնվող 0,26 հա հողամասի, 413,9 քառ.մետր մակերեսով տնտեսական մասնաշենքի և 119,4 քառ.մետր մակերեսով կիսակառույց բաղնիք-լվացքատան հանձնման-ընդունման աշխատանքները ՀՀ առողջապահության և ՀՀ պաշտպանության նախարարությունների համապատասխան մասնագետների կողմից իրականացվել են 2008 թվականի դեկտեմբերի 9-ին կազմված ակտով:

Ինչ վերաբերվում է Նախագիծը անշարժ գույքի առանձնացումից հետո շրջանառության մեջ դնելուն և ՀՀ կառավարության 2008 թվականի մարտի 27-ի թիվ 385-Ա որոշման մեջ փոփոխություն կատարելուն, ապա Մարտունի քաղաքի Շահումյան փողոց թիվ 15 հասցեում գտնվող անշարժ գույքն արդեն իսկ առանձնացվել է և անշարժ գույքի բաժանումից առաջացած գույքերի նկատմամբ իրավունքների պետական գրանցումն (10.11.2016թ. թիվ 10112016-05-0021 վկայական) արդեն իսկ իրականացվել է, հետևաբար ՀՀ կառավարության 2008 թվականի մարտի 27-ի թիվ 385-Ա որոշման մեջ փոփոխություն կատարելը նպատակարմար չէ:
4.Նախագծում կատարվել է համապատասխան փոփոխությունը:
5.Նախագծում կատարվել է համապատասխան փոփոխությունը:
6.Նախագծում կատարվել է համապատասխան փոփոխությունը:

7.Նախագծում կատարվել է համապատասխան փոփոխությունը:


	4.
	ՀՀ Գեղարքունիքի մարզպետ
06.10.2015 թիվ

01/08/3711-15

գրություն
	1.Նկատի ունենալով, որ Մարտունու բժշկական կենտրոնի ինֆեկցիոն բաժանմունքի նախկին շենքը ՀՀ կառավարության 2010 թվականի հունվարի 14-ի N 7-Ա որոշմամբ նվիրաբերվել է Մարտունի համայնքին շախմատի դպրոց հիմնելու համար, իսկ ներկայումս շենքի տեղում նախատեսվում է կառուցել նոր բժշկական կենտրոն, մարզպետարանը առաջարկում է Մարտունի քաղաքի Շահումյան 15  հասցեում գտնվող «Հիվանդությունների վերահսկման և կանխարգելման ազգային կենտրոն» ՊՈԱԿ-ի «Գեղարքունիք» մասնաճյուղի (նախկին սանէպիդկայան) շենքը հանձնել Մարտունու համայնքին՝ երկհարկանի մասնաշենքը շախմատի դպրոցին, իսկ մեկ հարկանին՝ անապահով ընտանիքներին որպես բնակարան հատկացնելու նպատակով:
	1.Չի ընդունվել
	1.Հայաստանի Հանրապետության Գեղարքունիքի մարզի Մարտունի քաղաքային համայնքի ավագանու 2015 թվականի օգոստոսի 26-ի N 88 որոշմամբ Մարտունի քաղաքի Զորավար Անդրանիկի փողոցի թիվ 13 հասցեի 2600 քմ մակերեսով հողատարածքը նվիրաբերվել է Հայաստանի Հանրապետությանը՝ ի դեմս «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին՝ Հայաստանի Հանրապետության Գեղարքունիքի մարզի Մարտունի քաղաքի Շահումյան փողոց թիվ 15 հասցեում գտնվող 2658.6 քմ մակերեսով շենք շինությունները և դրանով ծանրաբեռնված 0.584 հեկտար մակերեսով հողամասը Հայաստանի Հանրապետության Գեղարքունիքի մարզի Մարտունի քաղաքային համայնքին նվիրաբերելու պայմանով՝ բնակչության սոցիալական և բնակարանային խնդիրների լուծման նպատակով: 
 

	5.
	ՀՀ արդարադատության նախարարություն 01.03.2017 թիվ 
 01/14/3053-17 գրություն
	Որոշման նախագիծը համապատասխանում է Հայաստանի Հանրապետության օրենսդրությանը
	Ընդունվել է ի գիտություն
	

	6.
	ՀՀ տարածքային կառավարման և զարգացման նախարար 

05.04.2017 թիվ 01/15.1/2075-17 գրություն
	1.Որոշման նախագծի վերնագրում և տեքստում խոսվում է Մարտունի քաղաքային համայնքի մասին, մինչդեռ «Վարչատարածքային բաժանման մասին» ՀՀ օրենքով քաղաքային և գյուղական համայնքների տարանջատում չի կատարվում: Այս առումով՝ առաջարկում ենք որոշման նախագծի վերնագրում և տեքստում համապատասխան հոլովաձևերով նշված «քաղաքային համայնք» բառակապակցությունից հանել «քաղաքային» բառը:

2. Որոշման նախագծի 5-րդ կետի համաձայն՝ Մարտունի քաղաքի Շահումյան 15 հասցեում գտնվող 2658.6 քառ. մետր մակերեսով, 27065577 ՀՀ դրամ կադաստրային արժեքով շենք շինությունները նախատեսվում է նվիրաբերել ՀՀ Գեղարքունիքի մարզի Մարտունի համայնքին՝ քաղաքային համայնքի բնակչության սոցիալական և բնակարանային խնդիրների լուծման նպատակով:

Հիմք ընդունելով ՀՀ քաղաքացիական օրենսգրքի 605-րդ հոդվածի պահանջները՝ առաջարկում ենք յուրաքանչյուր շենքի համար հստակ նշել այն նպատակը, որի համար դրանք նվիրաբերվում են համայնքին: Այս առումով՝ որոշման նախագծի 5-րդ կետում «քաղաքային համայնքի բնակչության սոցիալական և բնակարանային խնդիրների լուծման նպատակով» բառերը առաջարկում ենք փոխարինել «մեկհարկանի շենքը այնտեղ բնակվող ընտանիքներին նվիրելու, իսկ երկհարկանի շենքը, որպես համայնքային կենտրոն օգտագործելու նպատակով» բառերով:


	1.Ընդունվել է
2. Ընդունվել է
	1.Նախագծում կատարվել է համապատասխան փոփոխությունը:

2. Նախագծում կատարվել է համապատասխան փոփոխությունը:

